
25 November 2012 
 

OGGENDDIENS: ds Piet 
 
Ons is dankbaar om vandag Nagmaal te 
vier. Lidmate van ander gemeentes, wat 
aansoek gedoen het om saam met ons 
Nagmaal te gebruik, word daartoe 
uitgenooi.  
 
Skriflesing: Sagaria 8 
Teks: Sagaria 8: 3 
Tema: God is in ons midde en Hy 
verander en seën ons.  
 

Ons sluit vandag die reeks uit Sagaria af. 
Hierdie deel van die boek sluit inderdaad 
op „n mooi hoogtepunt af. Die Here beloof 
sy heilige teenwoordigheid by die volk. 
Hierdie teenwoordigheid bring dan ook 
sekere verandering by die volk te weeg en 
dit hou ook vir hulle baie seëning in.  
 

Met Nagmaal herdenk ons ook die Here 
se tasbare teenwoordigheid in ons lewe. 
Kom ons word wat Hy ons maak en geniet 
die seëninge wat Hy ons gee. Ons 
kerkwees moet so duidelik spreek van Sy 
teenwoordigheid dat ander sal sê: ons wil 
saam met julle gaan want ons weet God is 
by julle!  
 

Ontmoetingsdiens 
Intreelied: Nuwe Sb 12 – 4 Troos vir lewe en 
sterwe vers 1,2,3 (mel ps 145); Votum; 
Seëngroet; Lofsang Lied 203: 1,2,3 ;   
Geloofbelydenis; Sing nuwe Sb 12 – 5: 1 
 
 

 
 

Verootmoedigingsdiens 
Nagmaalformulier: verootmoediging: lees die 
Wet uit Eksodus 20; Sing skuldbelydenis    
uit Ps. 130 – 4 : 2,3 (Spies); Gebed.  
 

Woorddiens 
Skriflesing; Woordbediening; Nagmaal-
formulier tweede deel; Sing Lied 577: 1,4,5; 
Bediening van die Sakrament; Sing aan tafel 
Ps. 116 – 1: 7,10; Gebed; Sing terwyl tafel 
ontruim Ps. 118 – 1: 13,14.  
 

Antwoorddiens 
Liefdegawes; Sing Sb 18 - 7: 3,10,12 ;  Weg-
stuurseën; Sing Amen Sb 13 – 2. 

 
AANDDIENS: ds Karel 

 

Skrifgedeelte: 2 Petrus 1:1-15             
Teks: 2 Petrus 1:5-8 
Tema: Christus skenk jou alles wat nodig 
is om te lewe en Hom te dien.  Leer Hom 
dus beter ken deur jou geloof te verryk! 
 

Aan die einde van die jaar loop alle dinge 
na `n einde toe.  Selfs die Kersmark (al 
sien ons ontsettend baie uit daarna) is vir 
baie van ons `n laaste hekkie wat ons net 
moet oor voor die einde van die jaar 
aanbreek en ons ons voete bietjie van die 
petrol kan afhaal.   
 

Ongelukkig doen ons dit ook dikwels met 
ons geloofslewe!  Ons sien Nagmaal 
dikwels as die einde van iets, as die 
hoogtepunt of eindpunt van die kwartaal. 
Is dit werklik wat ons vanoggend in die  

Nagmaal gevier het?  Kan daar `n punt 
kom waar ons nie meer hoef te groei in  
ons geloof nie?  Is dit hoegenaamd nodig 
om in ons geloof te groei en as dit is, hoe 
doen ek dit?  Kan ek my geloof laat groei?  
 

Ontmoetingsdiens 
Intreelied Lied 159: 1, 2, 3 en Lied 175; 
Votum en seëngroet; Loflied Lied 334: 1, 
2, 3, 4 
 

Woorddiens 
Gebed; Skriflesing; Sing Sb. 5 - 3: 1, 4, 5; 
Woordbediening;  
 

Antwoorddiens 
Dankgebed; Kollekte; Slotsang  Sb. 14 - 1: 
1, 2, 3; Groetseën; Sing Amen Sb 13-3 
 
 

MEELEWING 

 Joey Lubbe het „n maagaandoening 
opgedoen en kon dus nie die 
knievervanging ondergaan nie. Sy het 
„n paar dae in Medi-kliniek aangesterk.  
(wyk 25). Sy ondergaan DV 5 Des die 
knievervanging. 

 Kitty Kruger is na 3 weke uit Medi-
kliniek ontslaan en ons bid dat sy mooi 
sal aansterk. (wyk 33) 

 Sybrand van der Merwe het ook „n dag 
of twee in Medi-kliniek deurgebring met 
niersteenprobleme. (wyk 18)  

 Oom Koot Kruger gaan weer op 30 
November aan sy oog laat opereer. 
(wyk 4) 

 Tannie Marie du Plooy se tweede 
lensvervangingsoperasie het goed 
afgeloop. (wyk 7) 

 Frans Kruger ondergaan DV 3 Des „n 
rugoperasie. (wyk 10) 

 Dr Johannes Bingle het „n baie groot 
operasie ondergaan – ons vra ook 
spesiale voorbidding vir hom vandag! 
 

Ons bid al hierdie lidmate sterkte en 
spoedige beterskap toe. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel vir: 
 

Joey Lubbe    083 232 9376 /  
018 290 1322 

Hantie Grobler    082 675 3893 / 
018 290 6013 

Marian de Kock     082 950 4358 
Adele Burger  082 561 7685 
Marique Reichel  082 657 4508 
Annatjie Grobler  073 258 7833 
    018 290 9974 
of e-pos siekes@oosdoppers.co.za 
 

AFKONDIGINGS 
Die volgende aktiwiteite vind DV hierdie 
week plaas:  
Vandag  
09:30 Gebedsgroep in Elim 
10:00 Oggenddiens 
          Geen Kleuterbediening/Katkisasie 
          Tee en koffie  
15:15 Kooroefening: Mans 
15:30 Kooroefening: Dames 
18:00 Aanddiens 
 

Maandag - Saterdag 
Kersmark 
 

Dinsdag 
06:00 Manne Ondersteuningsgroep 
Kersmark 
 

Saterdag 
Kersmark – sluit 
 

Volgende Sondagaand 
18:00 Gesamentlike Kerssangdiens te  
          Oos 
 

TELEFOONNOMMERS VIR DS. KAREL 
Selfoon: 072 476 8794 
Huistelefoon: 018 290 8110 

 
 
 
 
 

mailto:siekes@oosdoppers.co.za

VERJAARSDAE 
Baie geluk aan almal wat dié week 

verjaar! 
Sondag, 25 November 
Sr Anè Havenga       076 951 7106 
Br Hannes Botha       082 776 3311 
Br Louis Krüger       082 856 6894 
 

Maandag, 26 November 
Br Walter Plotz       083 487 7497 
 

Dinsdag, 27 November 
Sr Carien de Waal       076 792 1688 
Jbr Rivan Pieters       082 335 0102 
 

Woensdag, 28 November 
Sr Anine Korb       072 984 4089 
Br Pierre Volschenk      082 467 5800 
 

Donderdag, 29 November 
Sr Magaretha vd Spoel      082 220 0820 
Br Jan v Jaarsveld       081 212 3729 
Br Johannes v As       078 893 8962 
Br Stefan Grobler       083 389 3290 
Sr Lolla Kotze       072 445 7013 
 
Vrydag, 30 November 
Br Bertie Basson       083 383 4442 
Sr Marike Buijs       082 461 1515 
Sr Marthie Kruger       082 825 2924 
 

Saterdag, 1 Desember 
Sr Salome Jonker (76)      072 799 1797 
Br Riaan vd Walt       082 460 6095 
Sr Erika Rood       082 258 1538 
Br Pottie Potgieter       082 451 0762 
Sr Marika Els       072 217 5677 
 

ANDER AFKONDIGINGS 
•  Liefdegawe vanoggend vir  Barmhartig- 
   heid.  
•  Gawe by die deure vanoggend vir  die   
    Klassis: Sustentasie. 
•  Gawe volgende Sondag vir  die  
   Bystandsfonds (Diakonie) 
•  Vrywillige bydrae vir voertuigsekuriteit   
   kan in  die bussies by deure gesit  word.     
•  Diensbeurte: Wyk  21  en 22. 
 

BELOOFDE DANKOFFERVORMS 
Die ouderlinge herinner lidmate daaraan 
dat die beloofde dankoffervorms teen die 
einde van November terugbesorg moet 
word. Gee dit verkieslik persoonlik vir u 
ouderling of u kan dit in „n koevert in die 
kollektesakkies  gooi. Dit kan ook 
elektronies kerkkantoor toe gestuur word 
as u dit so verkies.  
 

EREDIENSREëLINGS VIR DIE 
VAKANSIE 

Die kerkraad het – in die lig van uiters 
swak bywoning van aanderedienste in 
Desember - besluit dat daar gedurende 
die vakansie vanaf 9 Desember tot 6 
Januarie slegs oggenddienste gehou sal 
word. Lidmate wat aanddienste wil 
bywoon kan die Geref Kerk Die Bult se 
aanddienste bywoon. Op Kersdag sal 
daar hier in Potch-Oos „n gesamentlike 
Kersdiens gehou word deur ds Karel.  
  
 

AMANDELBLOEISELS 
Ons nooi u graag almal na ons jaarlikse 
afsluiting op 8 Desember om 10:00 by 
Christa Galli. Kostes is R30 elk. Bespreek 
asb by Ina Jordaan, Lallie van Zyl of 
Marianne Fourie voor 1 Desember. 
 
 

BAIE DANKIE VIR DIE RAKKIES IN 
VOORPORTAAL 

Ons wil graag vir Willie vd Walt bedank vir 
die hout wat hy geskenk het vir die rakkies 
in die voorportaal. Baie dankie ook aan 
Douw Grobler wat dit vir ons gemaak het. 
 
 

DANKIE ORRIE – REKENAARSPAN 
Orrie Oosthuizen het vir 10 jaar die 
verantwoordelikheid gedra vir die 
voorbereiding van die erediensprojeksies 
en die maak van die CD en DVD. Hy het 
die verantwoordelikheid nou oorgedra aan 

Eddie Coetsee en Corrie (Adam) du 
Plessis.  
Baie dankie Orrie vir hierdie 
onbaatsugtige dienswerk, ons waardeer 
dit. Min lidmate besef hoe groot werk en 
verantwoordelikheid dit is. 
 

 
KOOR 

Laaste Sondag se oefening! 
Mans om 15:15 en dames om 15:30.  
Dankie vir jul ywer! 
WEES ASB ALMAL DAAR! 

 
 

BEROEPNUUS 
 

Die volgende proponente is beroepbaar 
gestel:  
Nobington Murambadoro - 072 345 6292 
Godwin Mushayabasa - 072 844 6754 
Dirk [DFC] Kruger - 079 519 3777 
Thys [MJ] Lourens - 084 767 5802 
Pieter [PGP] le Roux - 072 367 1093 
Maarten [MPA] Venter - 082 510 7128 
 

BEROEPE ONTVANG 
· Dr AJ Kruger van Benoni na Newcastle. 
· Ds JG Noëth van Kimberley na Rietvallei 
as medeleraar. 
 
BEROEPE BEDANK 
· Ds RA Bain van Cachet na Die 
Kandelaar. 
· Dr AJ Kruger van Benoni na Newcastle. 
 

 
 
 

Hulp nodig: Maandag, 3 Desember 
Ons sal ook hulp nodig hê met die afslaan 
van die stalletjies en tent op Maandag,  
3 Desember asb. 
 
Poppekas, Kuns- en inkleurkompetisie 
Op 1 Desember is daar „n kuns- en 

inkleurkompetisie vir die kinders met „n 
poppekas-opvoering. Kom kuier lekker as 
gesin saam by ons mark op Saterdae! 
 
 
 
Geskenkbewyse 

 
Geskenkbewyse is 
beskikbaar by die 
Kerkkantoor teen 
R25, R50 en 
R100. Dit is die 
ideale geskenk vir 

'n verjaarsdag of jaarafsluitingsgeskenk.  
 
Skakel Adele Delport by 018 290 7690. 
 
 

KERSMARK DANKIES 
Liewe gemeentelede 
Baie dankie aan almal wat so vinnig 
ingespring het en hard gewerk het om ons 
mark op sy voete te kry. Al die manne en 
dames wat gehelp het met tuinmaak 
vooraf (in besonder Hantie Grobler en 
Elsa Coetzee), klank, stalletjies, krag, 
tente, ontruiming, versierings, aanry van 
goedere en wat ook al nog - julle is 'n 
WENSPAN!  
 
'n Spesiale dankie aan Dirk en sy werkers 
en Susamarie de Villiers en haar span wat 
gehelp het. Ons mark en terrein lyk 
pragtig en ons glo dit gaan 'n wonderlike 
mark wees hierdie jaar! 
 
Ons waardeer dit baie.  
 
Rieëtte Venter en Kersmark komitee 

SUSTERS 
 

TEESKINKGELEENTHEID 
Sap word vandag in die tent bedien deur wyke 2, 16 en 24. Dankie vir die susters wat 
met die bediening en opruiming help. Geen poeding tot volgende jaar.  
 

 
BELANGRIKE DATUMS VIR OKTOBER 

2  Des Sondag 18:00 Almal Kerssangdiens 

 
DONASIES VIR SUSTERSPROJEKTE 

 Die Susters het hulleself getaak om aan die einde van die jaar met ons jaarlikse gebruik voort 
te gaan, om geskenkpakkies met gebruiksware en voedsel op te maak en uit te deel aan  
lidmate in ons gemeente, Koningskinders en Huis Hebron. Die behoefte het taamlik vergroot 
hierdie jaar en daarom neem ons die vrymoedigheid om vir die gemeente te vra vir enige 
vrywillige bydrae om ons hande te sterk in hierdie grootse poging.  Ons het marknavoring 
gedoen en gevind dat die verpakte emmers by die kettingwinkelgroepe voldoen aan ons 
behoefte en die koste van so 'n emmer is R150-200. 
 

BAIE DANKIE 
Die Bestuur van die susters is opreg dankbaar vir almal se insette tydens die ontvangs van Ds 
Karel en Susan! Soveel bereidwilligheid en liefde is beleef dat die invoegsel van Ampie Barnard 
gestalte gekry het: 
“Alles wat ons vir die Here doen en gee, moet vol dankbaarheid wees.  Op die Here se gawes, 
liefde, genade en seëninge moet ons reageer deur „n dankbaarheidslewe te leef.  Uit 
dankbaarheid moet jy alles gee wat die Here van jou vra: tyd, energie, dankoffers, jou daadkrag 
en toewyding.” 
Nogmaals dankie aan die blokleiers vir die motivering en aansporing! 

 
 

BAIE DANKIE AAN ONS BORG VAN DIE WEEK! 
 

 
 

 

 

 

Our passion for pets is reflected in the superior quality of Montego Classic Products . 
Developed by expert animal nutritionists – manufactured with our world-class standards of production. 

 
We offer a range of packaging sizes to suit your needs. 

  Montego Classic Puppy, Montego Classic Adult and Montego Classic Senior are available in 2kg, 5kg, 10kg, 
20kg. 

 (Montego Classic Adult only) and 25kg packaging. 

  Montego Classic Cat is available in 1kg, 3kg and 5kg packaging,  

  Montego Treats in 1kg packaging. 
 
 

VIR ENIGE NAVRAE / AANKOPE 
KONTAK GERUS: 

VICKUS V JAARSVELD – 076 453 8815 

 

http://www.montegoclassic.co.za/2011/index.php/montego-classic-products/puppy-food/
http://www.montegoclassic.co.za/2011/index.php/montego-classic-products/dog-food/
http://www.montegoclassic.co.za/2011/index.php/montego-classic-products/senior-dog-food/
http://www.montegoclassic.co.za/2011/index.php/montego-classic-products/cat-food/
http://www.montegoclassic.co.za/2011/index.php/montego-classic-products/dog-biscuits/

05 November 2012 – Cornelius Bediening (Potch-Oos ondersteun finansieël) 
Hierdie maand was besig en tog het ons nie veel om oor te berig nie. 
Ons was merendeels met die skole en die gevangenis besig.  Die skole projek is werklik ‟n baie 
groot werk hierdie tyd van die jaar, Wena het tot laat saans gewerk.  Ek self het maar meer met die 
versameling van die boekies te doen gehad en darem so hier en daar gehelp.  Verder is dit my werk 
om die voltooide lyste deur te stuur Kimberley toe om die sertifikate aan te vra.  
Ons wag almal nou angstig vir die einde van die maand wanneer Frans en Bernice hulle by ons kom 
aansluit.  Simoné is reeds hier, gaan die laaste kwartaal al hier skool.  Sy hou Oupa en Ouma besig 
maar dit is ook ‟n plesier om haar by ons te hê. 
Ons praat nie graag oor finansies nie maar ek kan nie anders as om hierdie getuienis met julle te 
deel nie.  So verdra maar asseblief.  Ons weet dat ons Vader gesê het Frans en Bernice moet by 
ons kom aansluit en ons weet ook dit moet die einde van November wees.  Ons probleem was egter 
om hulle hier te kry. 
Terwyl ek en Wena so tussen die skole deur beweeg maak ons toe allerlei planne, of eintlik was dit 
ek wat die planne gemaak het, Wena vertrou net.  Ek sê toe vir haar ons moet kyk of ons nie ‟n 
groot sleepwa kry om agter ons bakkie te haak dan ry ons einde Oktober deur wanneer ons in elk 
geval moet Bloemfontein toe gaan en bring ‟n klompie van hulle goed saam.  Einde Desember gaan 
ons dan weer en bring die res.  In my agterkop weet ek dat ‟n bakkie en sleepwa nie sal werk nie.  
Brandfort, waar hulle nou bly, is vêr en ons sal moet oorlaai. 
Terwyl ons nog so praat, bel ‟n vriendin wat van Upington na Bethlehem verhuis ons om te sê dat 
die transport mense, die trek lorrie, is nou besig om haar meubels te laai en sy het gedink om die 
inhoud van haar vrieskas saam te vat, maar nou het sy besluit om dit nie te doen nie, ons moet dit 
kom haal.  So tussen die skole deur gaan ons toe na haar huis om dit te kry.  Die jongman wat kyk 
dat alles reg gelaai word stel hom toe ook aan ons voor.  Ek gaan nie sy naam sê nie.  
Ek kry toe die sak met die vrieskas inhoud en dra dit na ons bussie toe en die jongman stap agter 
my aan.  Nadat ek die goed binne-in neergesit het vra hy vir my of ons seun nog die einde van die 
jaar hierheen kom.  En hy sê maar „hulle‟ sal graag ‟n kwotasie wil gee vir die vervoer van die 
meubels.  “Oom ons sal ‟n baie billike prys vra.”  Ek kyk die jongman aan en weet nie eintlik wat om 
te sê nie, so besluit ek maar die waarheid sal die beste wees.  “Boeta, dankie, ek sal ‟n kwotasie 
kry, maar ek moet eerlik wees, ons het nie eintlik daai soort geld wat ‟n trek-lorrie kos nie, selfs al 
vra jy ‟n goeie prys.” 
Sonder om te dink sê hy: “Oom ons het eintlik gedink om dit gratis te doen. Bel net my ma by hierdie 
nommer dan reël ons. Ons vragmotors kom dikwels leeg terug en dan laai ons sommer hulle goed.”  
Ek het hom net staan en aankyk.  Toe ek en Wena daar wegry kon ek die trane nie keer nie.  Ons 
het nie eers gebid en gevra nie!  Vader gee dit sommer net vir ons, net omdat Hy wil, net omdat Hy 
ons so liefhet.  Hy het die opdrag gegee, Hy voorsien alles wat nodig is! 
Ek huiwer toe tog om sy ma te bel.  Dink by myself, die jongman sê so vinnig, hy‟t dit nie eers met 
sy ouers bespreek nie.  Later gaan sien ons haar tog.  Sy vertel vir ons dat dit sy besigheid is en dat 
hy lankal reeds besluit het dat hy dit wil doen.  Hy het gehoor dat Frans hulle kom en hy weet van 
ons werk en wil graag so bydra. 
Ons kan net sê: Dankie, Vader!  U is wonderlik.  Dit is so lekker om direk vir ons Hemelse Vader te 
werk. Hy betaal nie ‟n salaris nie maar hy versorg Sy kinders so getrou. 
Ek wou vra dat julle saam met ons bid vir al die dinge met Frans hulle sê koms.  Miskien het julle 
ook al en is dit die rede waarom alles so goed verloop.  Bid asseblief ook vir Susan en Bernice wat 
met eksamens besig is, hulle werk baie hard en lyk my sovêr gaan dit goed. Bid ook asseblief dat 
ons die sertifikate betyds sal kry en vir die mense wat dit moet prosesseer.  Dit is baie, ongeveer 
2000 net vir ons, en hulle tyd is ook maar beperk en hulle moet die hele Noord-Kaap s‟n doen. 
Nogmaals dankie vir elkeen van julle se bydrae tot Cornelius bediening.  Deur julle versorg Vader 
ons en deur julle gebede kry Wena die krag om dae en aande om te sit met die boekies en word 
ons geseën met ons werk in die gevangenis.  
Ek weet nie of Susan hierdie maand sal tyd hê om haar briefie te stuur nie, sy skryf nog tot Vrydag 
eksamen en sit net voor haar boeke. 
Baie groete 
Neels, Wena en Susan. 

 


